
Вовед 

Овој извештај претставува прв самостоен Извештај за животна средина, општествена одговорност 
и управување (ESG) објавен од Македонски Телеком АД - Скопје („Македонски Телеком“ или 
„Компанијата“). Во претходните години, информациите поврзани со одржливоста, ESG-
индикаторите и активностите за корпоративна одговорност на Компанијата беа објавувани во 
рамките на извештаите за корпоративна одговорност на Групацијата Дојче Телеком и Групацијата 
Маѓар Телеком. Со овој извештај, Македонски Телеком има за цел да обезбеди потранспарентни, 
поструктурирани и подетални информации за своите активности поврзани со одржливоста, 
управувачките практики, влијанијата врз животната средина и општествениот придонес на локално 
ниво. 
Објавувањето на овој извештај ја одразува заложбата на Компанијата за зајакнување на 
транспарентноста од аспект на ESG и постепено усогласување со европската рамка за известување 
за одржливост, вклучувајќи ја Директивата за корпоративно известување за одржливост (CSRD), 
Европските стандарди за известување за одржливост (ESRS) и Стандардите на Global Reporting 
Initiative (GRI). Иако објавите во овој извештај се подготвени земајќи ги предвид принципите и 
очекувањата за известување воведени со CSRD, ESRS и GRI, целосното усогласување останува 
тековен процес што ќе продолжи да се развива во согласност со регулаторните промени, 
методологиите на ниво на Групација, зрелоста на податоците и внатрешните капацитети за 
известување. 

Како дел од Групацијата Дојче Телеком и Групацијата Маѓар Телеком, Компанијата работи во 
согласност со амбициите за одржливост на ниво на Групација, рамките за управување, етичките 
принципи и климатските заложби. Компанијата активно придонесува и ја поддржува 
имплементацијата на амбициите за одржливост поврзани со климатска неутралност, циркуларна 
економија, дигитална инклузија, одговорно деловно однесување и доверлива дигитализација. 

Македонски Телеком, исто така, ја препознава важноста на придонесот кон Целите за одржлив 
развој на Обединетите нации (UN SDGs) преку своето работење, инвестиции, развој на дигиталната 
инфраструктура и општествени иницијативи. Преку своите активности во областа на животната 
средина, општествената одговорност и управувањето, Компанијата го поддржува остварувањето на 
следните цели: 

• SDG 1 - Без сиромаштија 

• SDG 3 - Добро здравје и благосостојба 

• SDG 4 - Квалитетно образование 

• SDG 5 - Родова еднаквост 

• SDG 7 - Достапна и чиста енергија 

• SDG 8 - Достоинствена работа и економски раст 

• SDG 9 - Индустрија, иновации и инфраструктура 

• SDG 11 - Одржливи градови и заедници 

• SDG 12 - Одговорна потрошувачка и производство 

• SDG 13 - Климатска акција 

• SDG 17 - Партнерства за остварување на целите 

Овој извештај го опфаќа периодот од 1 јануари 2025 година до 31 декември 2025 година. Објавите и 
индикаторите за постигнувањата вклучени во овој извештај се однесуваат на активностите и 
работењето на Македонски Телеком АД - Скопје. 

Извештајот е подготвен врз основа на интерни оперативни податоци, методологии на Групацијата, 
системи за управување, практики за управување со одржливоста и рамки на клучни показатели за 
извршување на работата (КПИ) за известување воспоставени во Групацијата Дојче Телекоми и 
локално адаптирани од Македонски Телеком. 

ESG-практиката на Македонски Телеком, вклучително и сите КПИ коишто се дел од овој извештај, 
претставуваат составен дел од извештајот за ESG на ДТ, како и од извештајот за ESG на МТ и како 
такви се ревидирани и потврдени од независна ревизорска куќа (Delloite). 

Стратегија за корпоративна општествена одговорност на Групацијата Дојче Телеком и ESG-пристап 

на Македонски Телеком 

 

Пристапот на Македонски Телеком кон одржливоста е целосно усогласен со Стратегијата за 
корпоративна општествена одговорност (CSR) и ESG-заложбите на Групацијата Дојче Телеком. 
Одржливоста е интегрирана во долгорочниот модел за создавање вредност и во стратешките 
приоритети на Групацијата, при што одговорните инвестиции во дигитална инфраструктура, 
иновации, оперативна ефикасност и корисничко искуство се тесно поврзани со одговорноста кон 
животната средина и општеството. 

CSR-стратегијата на Групацијата Дојче Телеком е структурирана околу трите ESG-столба: животна 
средина, општествена одговорност и управување и ги дефинира долгорочните амбиции преку кои 
Групацијата има цел да стане водечка светска одржлива телекомуникациска компанија. Како дел од 
Групацијата Дојче Телеком, Македонски Телеком ги интегрира овие приоритети за одржливост во 
своите стратешки планови и оперативни активности, приспособувајќи ги на специфичните услови 
на пазарот во Република Северна Македонија и очекувањата на локалните засегнати страни. Преку 
одговорно оперативно управување, инвестиции во дигитална инфраструктура, иновации и 

иницијативи за одржливост, Компанијата придонесува кон имплементација на заложбите за ESG на 
Групацијата и ја поддржува одржливата дигитална трансформација на локално ниво. 

 

Во рамките на столбот „Животна средина“, Македонски Телеком придонесува кон климатските 
амбиции насочени кон зголемување на енергетската ефикасност, намалување на емисиите на 
стакленички гасови, зголемување на набавката на електрична енергија од обновливи извори и 
поддршка на принципите на циркуларна економија. 

Во рамките на столбот „Општествена одговорност“, Компанијата придонесува кон дигитална 
инклузија, добросостојба на вработените, различност и еднакви можности, развој на одговорно 
дигитално општество и поддршка на заедниците и образованието. 

Во однос на сегментот „Управување“, приоритети на Компанијата се етичкото деловно однесување, 
сајбер-безбедноста, заштитата на приватноста, одговорното управување со синџирот на 
снабдување, усогласеноста и транспарентната комуникација со засегнатите страни. 

Македонски Телеком ја препознава одржливоста не само како обврска за усогласеност, туку и како 
важен стратешки двигател на отпорност, иновации, конкурентност и долгорочно создавање 
вредност. Преку својот пристап насочен кон одржливост, Компанијата има за цел да создава 
позитивни еколошки и општествени влијанија, истовремено одржувајќи високи оперативни 
стандарди и одговорни управувачки практики. 

Долгорочни цели и амбиции 
Македонски Телеком е водечки интегриран давател на телекомуникациски и дигитални услуги во 
Република Северна Македонија, којшто обезбедува фиксни и мобилни комуникации, интернет, ИКТ, 
услуги во облак, сајбер-безбедност и напредни дигитални решенија за приватни, деловни и 
институционални корисници. 

Компанијата има клучна улога во овозможувањето дигитална трансформација и зајакнување на 
инфраструктурата за поврзување во Р. Северна Македонија и пошироко. Преку континуирани 
инвестиции во оптички мрежи, мобилни технологии, меѓународна поврзаност и дигитални 
иновации, Македонски Телеком придонесува кон економски развој, дигитална инклузија и 
подобрен пристап до современи комуникациски услуги. 

Како дел од Групацијата Дојче Телеком, Компанијата користи меѓународна експертиза, напредни 
технологии, силни управувачки практики и амбициозни цели за одржливост. Македонски Телеком 
ги комбинира овие капацитети на Групацијата со знаењето за локалниот пазар и со ангажирање на 
засегнатите страни за цели на создавање долгорочна одржлива вредност. 

Долгорочните цели и амбиции за одржливост се интегрирани во оперативните и стратешките 
процеси на донесување одлуки на Компанијата. ESG аспектите се сè повеќе вклучени во 
модернизацијата на мрежата, активностите за набавка, управувањето со ризици, ангажирањето на 
вработените, корисничкото искуство и иницијативите за иновации. 

Клучни цели и амбиции 

Област Цел/амбиција 

Животна средина 
100 % електрична енергија од обновливи 

извори (од 2021 година) 

Животна средина 
Намалување на CO2-емисиите од Опсег 1 и 2 до 

нето-нула вредност (2025 година) 

Циркуларност Нула ИКТ-отпад на депонија (од 2022 година) 

Најдобар тим 30 % жени во лидерскиот тим (2027 година) 

Најдобар тим 
Удел на дигитални експерти од 25-30 % (2027 

година) 

Животна средина 
Намалување на CO2-емисиите од Опсег 1 и 3 

(>90 % намалување) (2020-2040 година) 

Циркуларност 

Можност за речиси целосно рециклирање на 

целиот синџир на вредност на технологиите и 

уредите (2030 година) 

Одржлива амбалажа 
100 % за сите T-брендирани уреди (од 2022 

година) 

Одржлива амбалажа 
Приближно 100 % за уредите од трети страни 

(2025 година) 

 

Ангажирање на засегнатите страни 

Компанијата одржува редовен дијалог со широк круг засегнати страни со цел подобро разбирање 
на очекувањата, зајакнување на довербата и подобрување на перформансите поврзани со 
одржливоста. 

Клучните групи на засегнати страни вклучуваат: 

• Вработени и претставници на вработените 

• Корисници и крајни корисници 

• Добавувачи и деловни партнери 

• Акционери и инвеститори 

• Регулатори и јавни институции 

• Локални заедници и организации на граѓанското општество 

• Индустриски здруженија и академски институции 

Активностите за ангажирање на засегнатите страни вклучуваат анкети на вработени, механизми за 
повратни информации од корисници, комуникација со добавувачи, регулаторни консултации, 
општествени иницијативи и активности за комуникација во областа на одржливоста. Преку овие 
активности, Компанијата континуирано ги оценува очекувањата на засегнатите страни во однос на 
заштитата на животната средина, дигиталната одговорност, квалитетот на услугите, иновациите, 
добросостојбата на вработените и етичкото деловно однесување. 

ЖИВОТНА СРЕДИНА 

Климатски промени и декарбонизација 
Македонски Телеком ги препознава климатските промени како еден од најзначајните глобални 
предизвици за одржливост и континуирано работи на намалување на влијанијата врз животната 
средина поврзани со своето работење, инфраструктура и синџир на вредност. 

Како телекомуникациски оператор со обемна мрежна инфраструктура и зголемена побарувачка за 
дигитални услуги, Компанијата ја разбира важноста на балансирањето на оперативниот раст со 
одговорното управување со животната средина. Затоа, климатските аспекти сè повеќе се 
интегрираат во стратешкото и оперативното планирање, инвестициските одлуки, модернизацијата 
на инфраструктурата и долгорочниот стратешки развој. 

Фокусот е ставен на намалување на потрошувачката на енергија, зголемување на изворите на 
електрична енергија од обновливи извори и поддршка на дигитални решенија што придонесуваат 
кон намалување на емисиите за корисниците и за општеството. 

Замената на застарените технологии, оптимизацијата на инфраструктурата и дигитализацијата на 
оперативните процеси придонесуваат кон подобрена ефикасност, намалени оперативни влијанија 
врз животната средина и поодржливо управување со инфраструктурата. 

Емисиите на стакленички гасови се следат и се пресметуваат со примена на методологии на 
Групацијата коишто се усогласени со меѓународно признатите принципи за GHG-пресметки. 
Известувањето за емисии ги опфаќа директните оперативни емисии, индиректните емисии од 
потрошувачка на електрична енергија и релевантните емисии во синџирот на вредност. 

Компанијата, исто така, континуирано ги оценува можностите за намалување на емисиите низ 
синџирот на вредност, за зајакнување на климатската отпорност и за подобрување на еколошките 
перформанси преку технолошки иновации и одговорно оперативно управување. 

Управување со енергија 
Потрошувачката на енергија претставува еден од најзначајните еколошки аспекти на 
телекомуникациското работење. Континуираниот раст на сообраќајот на податоци, користењето на 
мрежата и дигиталните услуги бара постојана оптимизација на користењето енергија во техничката 
инфраструктура, мрежните операции и објектите. 

Компанијата претпочита да се користи електрична енергија од обновливи извори. Набавката на 
електрична енергија од обновливи извори е поддржана преку модели на директна набавка на   
електрична енергија од обновливи извори и сертификати за Гаранции за потекло (GO). 

Користењето на GO-сертификатите претставува важен механизам преку кој Македонски Телеком ја 
поддржува транзицијата кон производство на електрична енергија од обновливи извори и 
придонесува кон намалување на пазарно-базираните емисии на стакленички гасови поврзани со 
потрошувачката на електрична енергија. 

Паралелно со набавката на електрична енергија од обновливи извори, Компанијата континуирано 
работи на подобрување на оперативната енергетска ефикасност преку: 

• модернизација на технологиите; 

• оптимизација на инфраструктурата; 

• дигитализација на оперативните процеси; 

• практики за паметно управување со енергијата; 

• оптимизација на системите за ладење и управување со објекти. 

Енергетската ефикасност се препознава не само како еколошки приоритет, туку и како важен 
придонес кон оперативната отпорност, долгорочната оптимизација на трошоците и одржливиот 
дигитален раст. 

Македонски Телеком континуирано ги следи КПИ-индикаторите поврзани со потрошувачка на 
енергија и индикаторите за оперативна ефикасност со цел зајакнување на еколошките 
перформанси и поддршка на одговорен развој на инфраструктурата. 

Циркуларна економија и управување со отпад 
Македонски Телеком промовира одговорно користење на ресурсите и ги практикува принципите на 
циркуларна економија во целото свое работење и синџир на вредност. Компанијата препознава 
дека продолжувањето на животниот век на производите и намалувањето на количините на отпад 
преку  повторна употреба и рециклирање, придонесуваат не само кон заштита на животната 
средина, туку и кон подобра ефикасност на користење на ресурсите, ублажување на климатските 
промени и долгорочен одржлив развој. 

Принципите на циркуларна економија сè повеќе се интегрираат во оперативните процеси преку 
управувањето со корисничката опрема, активностите за набавки и иницијативите за развој на 
одржливи производи. Со континуирани инвестиции во одржливи технологии и одговорни 
оперативни практики, Компанијата има за цел да ги минимизира влијанијата врз животната средина 
поврзани со електронска опрема, оперативен отпад и потрошувачка на ресурси. 

Клучните иницијативи за циркуларна економија што ги спроведува Компанијата вклучуваат: 

• програми за враќање мобилни уреди и промоција на иницијативи за еко-ваучер; 

• повторна употреба и обновување на корисничка опрема (CPE); 

• рециклирање електронски и технички отпад; 

• дигитализација на услугите и намалување на потрошувачката на хартија; 

• користење амбалажа од одржливи материјали коишто можат да се рециклираат или се 

биоразградливи; 

• кампањи за еколошка свесност и еко-едукативни иницијативи. 

Како дел од амбициите за одржливост и циркуларна економија на Групацијата Дојче Телеком, 
Македонски Телеком ја воведе новата генерација Magenta-рутери дизајнирани во согласност со 
принципите на одржлив дизајн на производи и зголемена употреба на материјали што може да се 
рециклираат. Преку интеграција на еколошки поодговорни технологии и материјали во 
корисничката опрема, Компанијата го ублажува влијанието на електронските уреди врз животната 
средина и поддржува одржливи модели на потрошувачка. 

Паралелно, Македонски Телеком продолжува да промовира одржливи уреди и технологии, 
вклучувајќи го и T Phone 3 којшто ги исполнува критериумите за одржлив производ, а е развиен во 
согласност со заложбите на Групацијата Дојче Телеком за одговорен развој на производи. Овие 
иницијативи ја одразуваат заложбата на Компанијата да ги интегрира аспектите на одржливост во 
дигиталните производи и корисничките решенија, истовремено поддржувајќи ја транзицијата кон 
поциркуларен и ресурсно ефикасен дигитален екосистем. 

Еко-ваучер иницијативата продолжува да ги поттикнува корисниците одговорно да враќаат стари 
мобилни уреди и електронска опрема. Преку оваа иницијатива, корисниците добиваат еко-попусти 
при купување нови одржливи уреди, додека старите уреди се пренасочуваат кон одговорни 
процеси за рециклирање и третман. Во сите продавници на Македонски Телеком се достапни 
посебни собирни места за електронски уреди и батерии, со што се поддржува создавањето на 
поодржлив и циркуларен животен циклус на технологијата. 

Преку кампањата „Растеме еко-свесни и еко-херои“, организирана во партнерство со „Нула Отпад“, 
Македонски Телеком ја поттикнува еколошката свест кај младите. Во рамките на оваа иницијатива, 
децата од бројни училишта и градинки собраа над 1000 стари електронски уреди за рециклирање. 
Како признание за нивниот придонес кон поздрава заедница, најажурните образовни институции 
добија прочистувачи на воздух. 

Компанијата го одбележа и Меѓународниот ден на електронскиот отпад преку кампањи за 
подигање на свеста коишто промовираа одговорно користење на технологијата, рециклирање 
електронски отпад и одржлива потрошувачка. „Преку јавна комуникација, Компанијата ја нагласи 
важноста на одговорното одлагање уреди и улогата на циркуларната економија. Повторната 
употреба и обновувањето на корисничка опрема претставуваат важни компоненти на пристапот на 
Компанијата кон циркуларната економија. Преку обновување и повторна употреба на корисничката 
опрема (CPE), Македонски Телеком придонесува кон намалување на создавањето електронски 
отпад, продолжување на животниот век на производите и поефикасно користење на оперативните 
ресурси. 

Компанијата континуирано соработува со овластени партнери за управување со отпад и колективни 
постапувачи во согласност со националното законодавство за животна средина, применливите 
еколошки регулативи и еколошките барања на Групацијата Дојче Телеком. 

Практиките за управување со животната средина континуирано се зајакнуваат преку 
имплементација на процедури и системи за управување усогласени со принципите на ISO 
14001:2015 Стандард за управување со животна средина. Македонски Телеком останува посветен 

на подобрување на еколошката свесност, зголемување на ефикасноста на ресурсите и поддршка на 
амбициите за циркуларна економија во рамките на Групацијата Дојче Телеком, истовремено 
придонесувајќи кон развој на поодржливо и еколошки одговорно дигитално општество. 

Користење вода и ресурси 
Иако телекомуникациското работење не е директно поврзано со потрошувачката на вода, 
Македонски Телеком ја препознава важноста на одговорното користење вода.  

Компанијата континуирано ја следи потрошувачката на вода и спроведува мерки насочени кон 
подобрување на оперативната ефикасност. 

Намалувањето на потрошувачката на вода во споредба со претходните години ги одразува 
подобрените практики.  

Македонски Телеком останува посветен на намалување на непотребната потрошувачка на ресурси 
и на поддршка на одржливите оперативни практики. 

Работиме на заштита на биодиверзитетот и преку соработка со Македонското еколошко друштво 
се грижиме за заштита на рисот, којшто е критично загрозено животно.  
Една од главните активности во овој процес е следење на движењето на рисот, врз основа на кое се 
дознаваат повеќе информации за неговите навики на исхрана, размножување и територијална 
динамика.  
Процесот на следење се одвива во реално време преку СИМ-картички на мрежата на Телеком, а 
како резултат на нејзината широка распространетост, балканскиот рис може да се следи дури и на 
најнепристапните места.  

Одржлива мобилност и возен парк 
Операциите поврзани со возниот парк и потрошувачката на гориво претставуваат важна 
компонента на оперативниот еколошки отпечаток на Компанијата. Македонски Телеком 
континуирано ги оценува можностите за подобрување на ефикасноста на мобилноста, 
оптимизација на логистиката и намалување на потрошувачката на гориво поврзана со оперативните 
активности. 

Компанијата управува со разновиден оперативен возен парк што се користи за технички 
интервенции, одржување на инфраструктурата, активности за поддршка на корисници и деловни 
операции низ земјата. Одговорните практики за управување со возниот парк придонесуваат кон 
оперативна ефикасност, квалитет на услугите и намалување на влијанијата врз животната средина. 

Македонски Телеком континуирано работи на оптимизација на оперативната мобилност преку: 

• континуирано следење на потрошувачката на гориво; 

• подобрено планирање на рути со користење GPS-систем за управување со возен парк; 

• намалување на непотребните службени патувања; 

• оптимизација на потрошувачката на гориво; 

• модернизација на оперативните возила; 

• оценување можности за нови возила со намалена емисија и возила со алтернативен погон. 

Компанијата, исто така, препознава дека одржливата мобилност ќе станува сè поважна во рамките 
на пошироките климатски амбиции и идниот оперативен развој. Поради ова, Компанијата редовно 

ги анализира технолошкиот развој и пазарните трендови за премин кон електрични возила и 
мобилни решенија со ниски емисии на гасови.  

 

ОПШТЕСТВЕНА ОДГОВОРНОСТ 

Вработени и работна средина 
Македонски Телеком ги препознава вработените како еден од клучните двигатели на иновации, 
оперативна извонредност и одржлив раст. Компанијата е посветена на обезбедување безбедна, 
инклузивна и поддржувачка работна средина во која вработените се почитувани, зајакнати и 
охрабрени професионално да се развиваат. Во фокусот на оваа трансформација остануваат 
тимската соработка, рушењето на бариерите меѓу тимовите и создавањето средина во која 
довербата и транспарентноста се дел од секојдневното работење. 

Еднаквите можности, различноста и инклузијата остануваат важни принципи вградени во 
организациската култура на Компанијата. Македонски Телеком промовира фер третман, еднаков 
пристап до можности и недискриминација на сите организациски нивоа. 

Добросостојбата на вработените се поддржува преку континуирана имплементација на мерки за 
заштита при работа според принципите на стандардот ISO 45001:2023. Како дел од иницијативата 
„#Направи место за здрави навики“, во 2025 година, Компанијата организираше предавања и 
активности со стручни лица посветени на физичкото и менталното здравје на вработените. 
Дополнително, за зајакнување на заедништвото, се спроведе најголемиот тим-билдинг циклус 
досега, составен од осум настани на три локации за сите вработени. 

Ангажираноста дополнително се зајакнува преку анкети за задоволство и механизми за интерен 
дијалог, како што е стратегијата NextYou@Telekom, којашто става фокус на личниот раст и 
поквалитетниот дијалог меѓу лидерите и вработените. За зајакнување на долгорочната поврзаност 
со организацијата, преку програмата Shares2You, на вработените им беше овозможено да 
инвестираат во акции на Дојче Телеком и директно да бидат дел од успехот на компанијата. 

Македонски Телеком континуирано инвестира во учење и преквалификација преку дигитални 
платформи и програми за развој. Посебен акцент е ставен на вештачката интелигенција и 
дигиталната писменост, што се реализираше преку специјализирани предавања, мини хакатон и 
иницијативата Digi Ambassadors. Преку развојни програми, менторство, коучинг, меѓународни 
проекти и практикантската програма Smart Start, Компанијата продолжува активно да инвестира во 
млади таленти и идни професионалци. 

Заложбата за одговорно управување со луѓето и модерната организациска култура е надворешно 
потврдена со престижни признанија. Покрај ресертификацијата за Employer Partner, Македонски 
Телеком ја освои и наградата за Најдобар работодавач во телекомуникацискиот сектор на 
Вработување.ком, што уште еднаш ги докажува високите стандарди на Компанијата во 
управувањето со човечки ресурси. 

Корисници и дигитална одговорност 
Довербата на корисниците, дигиталната одговорност и безбедната поврзаност се во центарот на 
работењето на Македонски Телеком. 

Посебен фокус е ставен на: 

• квалитетот на мрежата и сигурноста на услугите; 

• задоволството на корисниците и дигиталното искуство; 

• заштитата на податоците и сајбер-безбедноста; 

• одговорниот маркетинг и транспарентната комуникација; 

• дигиталната инклузија и достапноста на дигиталните услуги. 

Континуираните инвестиции во оптичка инфраструктура, мобилни технологии и напредни 
дигитални решенија придонесуваат кон подобрено корисничко искуство и забрзана национална 
дигитализација. Македонски Телеком обезбедува покриеност од 97 % на населението со својата 5G 
мобилна мрежа и повеќе од 369 000 оптички пристапни точки, на тој начин поддржувајќи еднаков 
пристап до современи дигитални услуги и висококвалитетна поврзаност низ земјата, истовремено 
одговарајќи на растечките очекувања на корисниците и општеството. 

Компанијата континуирано го развива и го проширува своето портфолио на дигитални услуги и 
паметни решенија за приватни и деловни корисници, вклучувајќи напредни решенија за 
поврзување, услуги во облак („клауд“), услуги за сајбер-безбедност, паметни технологии и ИКТ-
решенија што поддржуваат дигитална трансформација и оперативна ефикасност. 

Паметните решенија на Македонски Телеком поддржуваат поефикасно управување со ресурси, 
оперативна оптимизација и еколошка одржливост. 

Примерите вклучуваат: 

• Smart Lighting решенија, коишто овозможуваат оптимизација на интензитетот на осветлување и 

времето на работа, придонесувајќи кон намалување на потрошувачката на електрична енергија 

до 50-70 %. Имено, во јуни 2025 година, во Велес, беа имплементирани системи за Smart Energy 

Metering and Monitoring и Smart Light Management како дел од спроведувањето на Договорот за 

модернизација на јавното осветлување во Општина Велес.  

• Smart Energy Metering and Management – SEMM, напредно решение за паметно следење и 

управување со електрична енергија, беше донирано на четири основни училишта во Скопје, 

како дел од општествено одговорните активности на Компанијата.   

• Smart Metering решенија, коишто поддржуваат ефикасно следење и управување со 

потрошувачката на вода; 

• Телемедицински решенија, коишто го подобруваат пристапот до здравствени услуги во 

рурални и оддалечени подрачја преку дигитални технологии и паметни решенија за 

поврзување. 

• Паметни решенија за еколошки мониторинг и справување со поплави, имплементирани во 

соработка со Општина Ѓорче Петров и под покровителство на ЕУ, коишто овозможуваат рано 

предупредување за природни непогоди и спречување на неовластено депонирање отпад преку 

напредни дигитални технологии.  

• Современи системи за рано предупредување и тревожење, имплементирани во рудникот 

„Саса“ во соработка со Центарот за управување со кризи (ЦУК), коишто преку навремена 

детекција го намалуваат ризикот од природни и технолошки катастрофи и ја зајакнуваат 

безбедноста на луѓето и материјалните добра.  

Заштитата на приватноста на корисниците и одговорното постапување со личните податоци 
остануваат меѓу највисоките приоритети на Компанијата. Македонски Телеком ги применува 
Binding Corporate Rules Privacy (BCRP), стандардите за приватност на Групацијата Дојче Телеком и 
Законот за заштита на личните податоци на Р.С.М, со цел да обезбеди безбедна и одговорна 
обработка на информациите на корисниците. 

Во текот на 2025 година, Групацијата Дојче Телеком воведе централизирана платформа Privacy and 
Security Assessment (PSA), со што дополнително се зајакнаа и се хармонизираа процесите за 
проценка на приватноста и безбедноста во рамките на Групацијата. Оваа платформа поддржува 
поконзистентен и поефикасен пристап кон проценката на ризици поврзани со приватноста и 
управувањето со безбедноста на информациите. 

Практиките за управување со безбедноста на информациите, коишто се усогласени со принципите 
на ISO 27001:2022 Стандард за управување со безбедност на информации, придонесуваат кон 
континуирано зајакнување на механизмите за сајбер-безбедност, заштита на податоците и 
безбедност на информациите во рамките на работењето и дигиталните услуги на Компанијата. 

Континуираните напори на Компанијата за подобрување на корисничкото искуство и квалитетот на 
услугите се силно препознаени од корисниците. Според TRIM-истражувањето за задоволство на 
корисниците за 2025 година, Македонски Телеком е рангиран како телекомуникациски давател на 
услуги број еден во земјата. Ова признание истовремено претставува и достигнување и 
одговорност на Компанијата континуирано да одржува високи стандарди на задоволство на 
корисниците, квалитет на услугите и дигитална доверба. 

Македонски Телеком придонесува и кон дигитална писменост, одговорно користење интернет и 
онлајн-безбедност преку едукативни иницијативи, кампањи за подигање на свеста и активности за 
општествена одговорност фокусирани на деца, млади и ранливи групи. 

Компанијата ги препознава дигитализацијата и одговорното користење на технологиите како важни 
двигатели на долгорочен општествен и економски развој и останува посветена на поддршка на 
создавање безбедно, инклузивно и одржливо дигитално општество. 
Во таа насока, во 2025 година, како активен учесник во развојот на дигиталното општество, 
Македонски Телеком продолжи да поддржува иницијативи што поттикнуваат размена на знаење, 
иновации, претприемништво и регионална соработка. Во текот на 2025 година, компанијата беше 
партнер и поддржувач на повеќе значајни бизнис и технолошки платформи, меѓу кои и „Македонија 
2025“, Германско-македонскиот бизнис самит и Western Balkan Digital Summit 2025 во Скопје. 
Преку овие иницијативи придонесовме кон отворање дијалог за иднината на дигиталната 
економија, развојот на дигиталните вештини, примената на вештачката интелигенција, сајбер-
безбедноста и современата дигитална инфраструктура. Дополнително, преку T-Business 
конференциите што се одржуваа низ различни региони во државата, овозможивме директна 
размена на искуства и добри практики со компании и институции, поддржувајќи ја нивната 
дигитална трансформација и конкурентност. Со ваквите партнерства и активности продолжуваме 
да ја зајакнуваме улогата на доверлив партнер во развојот на одржлива, иновативна и дигитално 
поврзана економија и општество. 

Заедници и дигитална инклузија 
Македонски Телеком придонесува кон одржлив општествен развој преку ангажман во заедницата, 
иницијативи за дигитална инклузија и континуирана поддршка на образованието, иновациите и 

одговорното дигитално учество. Компанијата препознава дека пристапот до дигитални технологии 
и дигитални вештини претставува важна основа за инклузивен економски раст, општествена 
кохезија и еднакви можности во општеството. 

Во соработка со Министерството за дигитална трансформација, Компанијата разви решение 

засновано на вештачка интелигенција за полесно пребарување на податоците на националниот 

портал data.gov.mk, базирано на OpenAI GPT технологија, коешто овозможува побрз пристап до 

информации и придонесува за поголема транспарентност, ефикасност и дигитална вклученост. 

Како одговорен корпоративен граѓанин, Македонски Телеком континуирано поддржува 
иницијативи насочени кон зајакнување на дигиталната писменост, зајакнување на младите и 
поддршка на ранливите групи, како и промовирање на одговорното користење на интернетот и 
социјална инклузија. 

Во текот на 2025 година, активностите за општествена одговорност и иницијативите за ангажман во 
заедницата беа фокусирани на: 

• дигитална инклузија; 

• образование и зајакнување на младите; 

• медиумска писменост; 

• поддршка на ранливи групи; 

• одговорно користење интернет; 

• волонтерски активности; 

• хуманитарна поддршка и донации. 

Волонтерство и ангажман на вработените 
Волонтерството на вработените и ангажманот во заедницата претставуваат важен дел од 
корпоративната култура и пристапот кон општествена одговорност на Македонски Телеком. Преку 
волонтерската програма „Волонтирам, Волонтирај!“, Компанијата ги охрабрува вработените 
активно да учествуваат во иницијативи што поддржуваат социјална инклузија, заштита на 
животната средина и добросостојба на заедницата. 

Во текот на 2025 година, вработените во Македонски Телеком учествуваа во бројни волонтерски 
активности реализирани под мотото „The Power of We - Together for Good“, што ја одразува 
заложбата на Компанијата за зајакнување на солидарноста, тимската работа и позитивното 
општествено влијание во локалните заедници. 

Како дел од овие иницијативи, волонтерите од редот на вработените ги поддржаа повозрасните 
лица во Центарот за активно стареење на Црвениот крст, помагајќи им да ги подобрат своите 
дигитални вештини и полесно да се снаоѓаат со дигитални алатки и технологии. Преку овие 
активности, Компанијата придонесе кон дигитална инклузија и подобрена достапност на 
дигиталните услуги за повозрасните граѓани. 

Дополнителни волонтерски активности беа организирани во соработка со Центарот „Гнездо“, каде 
што вработените учествуваа во еколошки и креативни активности, вклучувајќи иницијативи за 
садење дрвја, уметнички работилници и активности насочени кон создавање позитивна и 
инклузивна средина за деца и членови на заедницата.  

Кон крајот на годината, со учество на вработените беа спроведени и празнични хуманитарни 
активности наменети за поддршка, инклузија и социјализација на децата и младите со посебни 
образовни потреби и деца од семејства со социјален ризик. 

Овие активности придонесоа не само кон зајакнување на ангажманот во заедницата и еколошката 
свесност, туку и кон зајакнување на значењето на тимската работа, солидарноста и одговорното 
корпоративно граѓанство. Преку своите волонтерски иницијативи, Македонски Телеком 
продолжува да промовира култура на ангажман и општествена одговорност, охрабрувајќи ги 
вработените активно да придонесуваат кон позитивни општествени промени и одржлив развој на 
заедницата. 

Донации и хуманитарна поддршка 
Македонски Телеком континуирано поддржува хуманитарни иницијативи и општествени каузи 
преку донации, партнерства и дигитални механизми за прибирање средства. 

Компанијата обезбеди и хуманитарна поддршка по трагичниот пожар во Кочани, каде што повеќе 
од 60 млади лица го загубија животот, а над 150 лица беа повредени. Преку финансиска и 
организациска поддршка, Македонски Телеком придонесе кон напорите за помош и поддршка на 
погодените семејства и локалната заедница. 

Покрај тоа, Компанијата го поддржа Кризниот центар „Надеж“, организација посветена на 
поддршка на жени жртви на насилство и ранливи лица на кои им е потребна психолошка, социјална 
и хуманитарна помош. 

Поддршка на спортот и развојот на младите  
Македонски Телеком активно го поддржува развојот на младите, социјалната инклузија и 
општествената солидарност преку стратешки партнерства во областа на спортот и културата. 

Во текот на 2025 година, Компанијата беше главен дигитален партнер на Европскиот младински 
олимписки фестивал (ЕМОФ/EYOF 2025), еден од најголемите меѓународни спортски настани за 
млади спортисти. Македонски Телеком обезбеди комплетна телекомуникациска инфраструктура, 
интернет поврзаност на над 30 локации и повеќе од 5000 СИМ-картички, овозможувајќи сигурна 
дигитална комуникација за учесниците, организаторите и посетителите од цела Европа.  

На полето на домашниот спорт, како долгогодишен партнер на Ракометната репрезентација на 
Македонија, Компанијата продолжи континуирано да вложува во развојот на националниот ракомет 
и поддршката на младите спортски таленти. 

Паралелно со спортот, Компанијата ја поддржува и културата како деловен двигател за поврзување 
и афирмација на младите уметници.  
Во оваа насока, Македонски Телеком застана зад летната сцена „Славиша Кајевски“ во 
Македонскиот народен театар (МНТ), којашто под слоганот „Млади за млади“ овозможи промоција 
на нови домашни музички изведувачи. Ова партнерство имаше и силна хуманитарна компонента – 
сите средства од продажбата на билетите беа целосно наменети за финансиска помош и поддршка 
на погодените семејства во трагичниот пожар во Кочани. 

Иницијативи на Фондацијата Телеком за Македонија  
Фондацијата Телеком за Македонија е основана во 2002 година, како една од првите корпоративни 
фондации и е пионер во општествена одговорност.  

Фондација има важна улога во спроведување иницијативи за намалување на дигиталниот јаз и 
креирање еднакво дигитално општество со фокус на децата и младите.  

Фондација Телеком продолжува да има важна улога во спроведувањето иницијативи што 
поддржуваат дигитална инклузија, образование, одговорно користење интернет и медиумска 
писменост. 

Клучните иницијативи во текот на 2025 година вклучуваа: 

• Младинско движење за интернет без омраза „Нет без хејт“   

• Соработка со Црвениот Крст на РСМ за проектот „Итно копче“ 

• Поддршка на образовната платформа ЕДУИНО 

• Поддршка на дигиталната платформа за донирање OpOp  

• Медиумска писменост и дигитално образование 

Иницијативата „Нет без хејт“, којашто се реализираше во партнерство со УНИЦЕФ, продолжи како 
долгорочно младинско движење насочено кон борба против говорот на омраза и промовирање 
одговорно онлајн однесување. Иницијативата вклучуваше едукативни работилници, активности за 
ко-креирање со млади, кампањи за подигање на свеста и ангажман на социјалните медиуми 
насочен кон создавање побезбедна и потолерантна дигитална средина. 

За оваа иницијатива ја носиме ознаката #GoodMagenta, којашто Дојче Телеком ја доделува за 
проекти со позитивен придонес кон социјалните и општествените предизвици во дигиталниот свет.  

Оваа година продолжи и соработката со Црвениот крст на РСМ за проектот „Итно копче“, 
специјализирано дигитално решение дизајнирано за поддршка на повозрасни лица во ситуации на 
здравствена итност. Услугата им овозможува на повозрасните корисници брзо да се поврзат со 
службите за помош и да добијат навремена поддршка во итни ситуации, придонесувајќи кон 
подобрена безбедност и квалитет на живот за ранливите групи. 

Фондацијата продолжи да ја поддржува образовната платформа ЕДУИНО, којашто обезбедува 
дополнителни дигитални наставни материјали за деца, наставници и родители. Платформата 
вклучува образовни ресурси, материјали за медиумска писменост и е-библиотечни содржини што 
го поддржуваат дигиталното образование и еднаквиот пристап до можности за учење. 

Фондацијата ја поддржува дигиталната платформа за донации на Конект, OpOp, којашто 
овозможува транспарентно и ефикасно прибирање средства за различни хуманитарни цели. 
Платформата поддржува проекти поврзани со образование, поддршка на жени и ранливи групи, 
заштита на животната средина, развој на локалните заедници и многу други. 

Фондацијата работи и на броевите за донации, коишто се хуманитарен канал за граѓаните за помош 
и лекување на лица на кои им е потребна финансиска поддршка. 

Иновации, претприемништво и дигитална трансформација 
Покрај иницијативите за заедницата и општествената одговорност, Македонски Телеком активно 
поддржува иновации, претприемништво и дигитална трансформација преку партнерства, 



 

Македонски Телеком ESG Извештај 2025 

конференции и иницијативи поврзани со технологии, а насочени кон зајакнување на локалниот 
дигитален екосистем и поддршка на долгорочниот одржлив развој. 

УПРАВУВАЊЕ 

Управување, етика и усогласеност 
Македонски Телеком е посветен на етичко, транспарентно и одговорно деловно работење. 

Компанијата применува принципи на управување и рамки за усогласеност коишто се усогласени со 
стандардите на Групацијата Дојче Телеком. 

Корпоративната култура се заснова на шесте водечки принципи на ниво на Групација: 

1. Воодушеви ги корисниците 

2. Нема да запреме 

3. Однесувај се со почит и интегритет 

4. Еден тим, заедно 

5. Јас сум Т - сметај на мене 

6. Биди љубопитен и развивај се! 

Компанијата не толерира корупција и применува политики и интерни контроли насочени кон 
превенција, идентификација и адресирање на несоодветно однесување. 

Клучните елементи на рамката за усогласеност вклучуваат: 

• Кодекс на однесување 

• Антикорупција и усогласеност 

• Програма за управување со усогласеност 

• Управување со конфликт на интереси 

• Барања за одржливост кон добавувачите 

• Управување со заштита на податоци и информациска безбедност 

Вработените редовно учествуваат во задолжителни обуки за усогласеност и етика. 

Македонски Телеком промовира култура на интегритет, транспарентност и одговорно донесување 
одлуки на сите организациски нивоа. 

Награди и признанија  
Во текот на 2025 година, Македонски Телеком продолжи да добива значајни надворешни 
признанија коишто ја потврдуваат заложбата на Компанијата за технолошка 
извонредност, задоволство на корисниците и одговорно управување со 
вработените. 

Според најновите независни мерења спроведени од Ookla®, Македонски 
Телеком повторно беше препознаен како оператор со најбрза мобилна и 
фиксна мрежа во Р. Северна Македонија. Ова признание ги потврдува 



 

Македонски Телеком ESG Извештај 2025 

континуираните инвестиции на Компанијата во напредна дигитална инфраструктура, 
модернизација на мрежата и иновативни технологии насочени кон обезбедување супериорна 
поврзаност, брз интернет-пристап и висококвалитетно корисничко искуство низ земјата. 

Паралелно со технолошкото лидерство, Македонски Телеком доби значајно признание и во областа 
на управување со човечки ресурси и организациска култура. 
Компанијата го доби регионалниот сертификат Employer Partner од 
SELECTIO Group, станувајќи прва компанија во Р. Северна Македонија 
што го доби ова признание за извонредност во практиките за човечки 
ресурси. Сертификацијата ги потврдува високите стандарди на 
Компанијата во однос на развојот на вработените, организациската култура, добросостојбата на 
работното место, управувањето со талентите и ангажираноста на вработените. 

Признанието Employer Partner, коешто во 2025 година Компанијата го доби по втор пат и со повисок 
резултат, особено ги истакна практиките на Македонски Телеком поврзани со развој на 
вработените, менторство, можности за учење, програми за признание и иницијативи за 
организациска трансформација насочени кон зајакнување на задоволството на вработените и 
работната култура. Високите стандарди на Компанијата како деловен лидер беа дополнително 
потврдени и со наградата за Најдобар работодавач во телекомуникацискиот сектор доделена од 
Вработување.ком, признание коешто ги истакнува и ги промовира најдобрите практики на 
домашниот пазар на труд.   

Воедно, заложбата за промовирање на еднаквоста и за рушење на предрасудите преку јавната 
комуникација беше препознаена на „Ability Awards“, каде што Македонски Телеком ја освои 
наградата за Инклузивна маркетинг кампања на годината за кампањата „Никој не се раѓа со 
предрасуди“, како признание за создавање комуникации што придонесуваат за поголема 
општествена инклузија. 

Овие признанија претставуваат важна потврда за заложбата на Македонски Телеком за 
континуирано подобрување, иновации, оперативна извонредност и одговорно деловно 
однесување. Истовремено, тие дополнително ја мотивираат Компанијата да продолжи да инвестира 
во дигитална инфраструктура, развој на вработените и одржливи деловни практики, на тој начин 
придонесувајќи кон дигиталниот и општествениот развој на Северна Македонија. 

Идни заложби 
Македонски Телеком останува посветен на континуирано унапредување на ESG-перформансите, 
зајакнување на управувачките практики и дополнително подобрување на транспарентноста и 
отчетноста поврзани со одржливоста. 

Компанијата ќе продолжи да ги подобрува процесите за собирање ESG-податоци, механизмите за 
управување и капацитетите за известување за одржливост, во согласност со развојот на 
очекувањата на засегнатите страни и регулаторните промени. 

Идните приоритети вклучуваат: 

• Понатамошно намалување на емисиите на стакленички гасови 

• Зголемена оперативна ефикасност 

• Зајакнување на иницијативите за циркуларна економија 

• Проширување на активностите за дигитална инклузија 

• Унапредување на сајбер-безбедноста и дигиталната доверба 

• Постепено усогласување со барањата на CSRD и ESRS 

Компанијата ќе продолжи да придонесува кон одржлива дигитална трансформација и одговорен 
деловен развој. 

GRI-референци 
Деталните КПИ-обелоденувања и GRI мапирачки табели се претставени во Прилогот на овој 
извештај. 

Прилог: Главни ESG-индикатори на Македонски Телеком АД - Скопје 
 

Следните табели со КПИ ги прикажуваат главните ESG-индикатори што се користат за GRI-
референци и интерно известување за одржливост. Празните полиња означуваат дека соодветниот 
податок не е достапен или не е применлив за извештајната година. 

 

GRI 302: Енергија 

Индикатор Единица 2023 2024 2025 

ESG KPI „Интензитет на енергија“ 
kWh/Terab

yte 
47 36 35 

ESG KPI „Удел на обновлива енергија“ % н.и 86 86 

ESG KPI „Удел на обновлива електрична енергија“ % 100 100 100 

Потрошувачка на енергија MWh 39,700 40,822 40,546 

Потрошувачка на енергија – централно греење MWh 1,357 1,223 991 

Потрошувачка на енергија – централно ладење MWh н.и 0 н.и 

Потрошувачка на енергија - фосилни горива MWh 1,009 1,228 1,441 

Потрошувачка на енергија - фосилни горива за возен 

парк 
MWh 

н.и н.и 
3,210 

Потрошувачка на електрична енергија MWh 34,098 35,013 34,904 

Потрошувачка на електрична енергија за возен парк MWh н.и н.и н.и 

Вкупна потрошувачка на електрична енергија MWh н.и 35,013 34,904 

Обновлива енергија MWh 34,098 35,013 34,904 

Вкупна обновлива електрична енергија MWh 34,098 35,013 34,904 

Директна набавка MWh 20,686 19,984 25,086 

Сопствено произведена електрична енергија MWh 73 74 73 

RECS-сертификати MWh 0 0 0 

PPA (договори за купопродажба на електрична 

енергија) 
MWh 0 0 0 

GOO (гаранции за потекло) MWh 13,339 14,955 9,745 

Други обновливи извори на енергија MWh 0 0 0 

Потрошувачка на гориво од обновливи извори (на пр. 

биогас и биогорива како HVO100) 
MWh н.и 0 0 

Сопствено произведена топлина MWh 0 н.и н.и 

Греење од обновливи извори (енергија) MWh 0 н.и н.и 

Ладење од обновливи извори (енергија) MWh 0 н.и н.и 

GRI 305: Емисии 

Индикатор Единица 2023 2024 2025 

Вкупни емисии (Опсег 1-3) во CO2e t CO2e 63,489 56,974 57,452 

Директни емисии (Опсег 1) t CO2e 1,076 2,217 1,356 

Индиректни емисии (Опсег 2) – пазарно-базирани t CO2e 262 236 191 

Индиректни емисии (Опсег 3) t CO2e 61,948 54,520 55,905 

Вкупни емисии (Опсег 1 и 2) 

Вкупни емисии (Опсег 1 и 2) – пазарно-базирани t CO2e 1,338 2,453 1,547 

Вкупни емисии (Опсег 1 и 2) – базирани на локација t CO2e 19,170 27,358 22,108 

Директни емисии (Опсег 1) t CO2e 1,076 2,217 1,356 

Директни емисии од горива за возен парк t CO2e 806 838 800 

Директни емисии од фосилни горива t CO2e 270 329 386 

Ненамерни емисии t CO2e н.и 1,051 170 

Индиректни емисии (Опсег 2) 

Индиректни емисии – пазарно-базирани t CO2e 262 236 191 

Индиректни емисии од електрична енергија – пазарно-

базирани 
t CO2e 0 0 0 

Индиректни емисии од централно греење – пазарно-

базирани 
t CO2e 262 236 191 

Индиректни емисии од централно ладење – пазарно-

базирани 
t CO2e 0 0 0 

Индиректни емисии од електрична енергија за возен 

парк – пазарно-базирани 
t CO2e 0 0 0 

Индиректни емисии – базирани на локација t CO2e 18,094 25,141 20,752 

Индиректни емисии од електрична енергија – 

базирани на локација 
t CO2e 17,832 24,905 20,561 

Индиректни емисии од централно греење – базирани 

на локација 
t CO2e 262 236 191 

Индиректни емисии од централно ладење – базирани 

на локација 
t CO2e 0 0 0 

Индиректни емисии од електрична енергија за возен 

парк – базирани на локација 
t CO2e 0 0 0 

Индиректни емисии (Опсег 3) 

Индиректни емисии (upstream и downstream) t CO2e 61,948 54,520 55,905 

Индиректни емисии (upstream) t CO2e 19,545 14,615 16,918 

Купени производи и услуги t CO2e 12,573 8,065 9,341 

Капитални добра t CO2e 3,428 3,033 4,387 

Upstream синџири за енергија и горива t CO2e 995 1,071 1,055 

Купени транспортни услуги (upstream) t CO2e 1,920 1,788 1,481 

Производен отпад t CO2e 43 48 59 

Службени патувања t CO2e 67 95 100 

Патување до работа t CO2e 518 515 495 

Индиректни емисии (downstream) t CO2e 42,404 39,905 38,987 

Транспорт на производи продадени на корисници 

(downstream) 
t CO2e 414 566 507 

Користење продадени производи t CO2e 3,195 3,087 2,623 

Одлагање и рециклирање продадени производи t CO2e 83 93 80 

Користење изнајмени производи t CO2e 38,712 36,159 35,777 

Инвестиции t CO2e н.и 0 н.и 

 

GRI 302 и GRI 305 Возен парк и потрошувачка на гориво  

Индикатор Единица 2023 2024 2025 

Број на возила # 303 296 296 

Број на дизел-возила # 135 130 115 

Број на бензински возила # 168 166 181 

Број на електрични возила # н.и 0 0 

Број на возила со алтернативен погон # 0 0 0 

Број на службени автомобили # 20 21 23 

Број на службени автомобили на дизел # 15 15 15 

Број на службени автомобили на бензин # 5 6 8 

Број на службени автомобили на природен гас # 0 н.и 0 

Број на службени автомобили со електричен погон # 0 н.и 0 

Број на службени автомобили со хибриден погон # 0 н.и 0 

Број на службени автомобили на етанол # 0 н.и 0 

Број на сервисни возила # 283 275 273 

Број на сервисни возила на дизел # 120 115 100 

Број на сервисни возила на бензин # 163 160 173 

Број на сервисни возила на природен гас # 0 н.и 0 

Број на сервисни возила со електричен погон # 0 н.и 0 

Број на сервисни возила со хибриден погон # 0 н.и 0 

Број на сервисни возила на етанол # 0 н.и 0 

Потрошувачка на гориво литри 327,000 338,583 324,288 

Потрошувачка на гориво од дизел возила литри 148,500 164,148 148,027 

Потрошувачка на гориво од бензински возила литри 178,500 174,435 176,261 

Потрошувачка на гориво од возила со алтернативен 

погон 
литри 0 0 0 

Потрошувачка на гориво од службени автомобили литри 37,000 26,023 26,923 

Потрошувачка на гориво од службени автомобили на 

дизел 
литри 28,500 19,757 18,572 

Потрошувачка на гориво од службени автомобили на 

бензин 
литри 8,500 6,266 8,351 

Потрошувачка на гориво од службени автомобили на 

природен гас 
литри 0 

н.и 
0 

Потрошувачка на гориво од службени автомобили на 

етанол 
литри 0 

н.и 
0 

Потрошувачка на биогориво HVO100 од службени 

автомобили 
литри н.и 

н.и 
0 

Потрошувачка на гориво од оперативни возила литри 290,000 312,560 297,365 

Потрошувачка на гориво од оперативни возила на 

дизел 
литри 120,000 144,391 129,455 

Потрошувачка на гориво од оперативни возила на 

бензин 
литри 170,000 168,169 167,910 

Потрошувачка на гориво од оперативни возила на 

природен гас 
литри 0 

н.и 
0 

Потрошувачка на гориво од оперативни возила на 

етанол 
литри 0 

н.и 
0 

Потрошувачка на биогориво HVO100 од оперативни 

возила 
литри н.и 

н.и 
0 

Потрошувачка на електрична енергија 

Потрошувачка на електрична енергија од електрични 

оперативни возила 
MWh 0 

н.и н.и 

Потрошувачка на електрична енергија од електрични 

службени автомобили 
MWh 0 

н.и н.и 

GRI 303: Вода 

Индикатор Единица 2023 2024 2025 

Потрошувачка на вода m3 63,200 61,500 59,342 

 

GRI 306: Отпад 

Индикатор Единица 2023 2024 2025 

TCS КПИ „Стапка на враќање – мобилни уреди“ % н.и н.и 10 

TCS КПИ „Стапка на враќање – фиксна опрема“ % н.и н.и 79 

Отпад t 288 84 352 

Друг отпад t 2 9 4 

Технички отпад – неопасен t 219 10 209 

Преостанат отпад t 43 65 133 

Опасен отпад (вкупно) t 24 0 5 

Отпад од хартија t 0.05 0 1 

Технички отпад t 243 10 213 

Технички отпад – е-отпад t 33 6 6 

Технички отпад – кабли t 198 0.9 203 

Технички отпад – друго t 12 3 5 

Опасен и неопасен отпад 

Опасен отпад, вкупна количина t 24 0 5 

Неопасен отпад, вкупна количина t 264 84 347 

 

GRI 403: Безбедност и здравје при работа/GRI 405: Различност и еднакви можности 

 

GRI 413: Локални заедници и општествен ангажман 

Индикатор Единица 2023 2024 2025 

КПИ „Придонес кон заедницата“ ЕУР 721,346 418,366 630,750 

КПИ „Корисници – фокус теми“ # 37,061 33,800 35,850 

 

н.и – нема информација на располагање 

 

Индикатор Единица 2023 2024 2025 
Вкупен број на вработени, интерна активна работна сила 
(HC) 

# 969 938 931 

Процент на вработени жени % 43.9% 41.9% 44.04% 
Процент на жени на раководни позиции % 37.5% 37.5% 37.5% 
Стапка на задоволство на вработените % 69% 68% 73% 
Просечен број часови обука по вработен годишно # 15.13 15.19 21.48 
Број на вработени опфатени со систем за управување со 
безбедност и здравје при работа (HC) 

# 969 938 931 

Стапка на здравје (во %, YTD) % 99.2% 97.88% 98.23% 
Број на смртни случаи # 0 0 0 
Повреди на работно место # 2 3 1 


